
HAVIN OG ÚTILÍV

David Nordendal loysir 
jørð-og lendisuppgávur
- Eg plagi at siga, at vit 
gera tær gráu uppgávurnar. 
Vit eru ikki gartnarar, og 
tí taka vit okkum ikki av tí 
grøna, men vit gera klárt til 
tað grøna, sum hann tekur 
til, sigur David Nordendal

Vilmund Jacobsen

Sp/f David Nordendal, sum 
býr á Argjum og hevur egna 
fyritøku við eitt nú jørð-, lend
is-og betongarbeiði, hevur í 
løtuni tríggjar mans í starvi, 
sum allir eru handverkarar. 

Tá mest er at gera um sumr
arnar, eru teir ofta einir 5-6 í 
tali.

- Vit hava allar maskinur og 
bilar til tær uppgávur, sum vit 
gera, bæði lastbil, kranabil og 
gravmaskinur úr einum tonsi 
upp í 10 tons.

David Nordendal sigur, at 
teir arbeiða um alt landið – og í 

løtuni eru menn hjá fyritøkuni 
í Vágum og gera ymisk arbeiði.

- Vit hava havt uppgávur 
kring um landið, sigur hann.

Gráu uppgávurnar
Sp/f David Nordendal arbeiðir 
bæði fyri privatfólk, fyritøkur, 

stovnar og kommunur, og teir 
hava í løtuni nógv at gera.

- Men, fólk, ið hava okkurt, 
sum skal gerast, eru altíð væl
komin at venda sær til okkara. 
Kjarnin í fyritøkuni er vit 
tríggir, sum eru til arbeiðis 
hvønn dag, men nú summarið 

nærkast, hava vit eisini fólk at 
heita á, sum vit plaga at hava 
at hjálpa okkum í háárstíðini.

Uppgávurnar, sum Sp/f 
David Nordendal ger, eru ym
iskar, og hetta kann vera alt 
frá jørð-og lendisarbeiði, plan
legging av einum urtagarði, 

skiftan av einum oljutanga – 
til ymisk størri og smærri be
tongarbeiði.

- Eg plagi at siga, at vit gera 
tær gráu uppgávurnar. Vit eru 
ikki gartnarar, og tí taka vit 
okkum ikki av tí grøna, men 
vit gera klárt til tað grøna, sum 
hann tekur til.

Anlegsarbeiði
Tað er meira anlegsarbeiði, ið 
fyritøkan hjá David Nordendal 
tekur sær av.

- Vit halda okkum dagførdar 
við skeiðum í samband við 
grevstur og við teimum monn
um, eg havi í starvi, hava vit 
bestu førleikar at loysa tær 
uppgávur, sum vit bjóða okk
um at gera fyri viðskiftafólk, 
sigur David Nordendal.

Fyritøkan er eisini at finna 
á Facebook undir heitinum 
Sp/f David Nordendal - Jørðar
beiði.

• Oljutanga skift
• Rottanga skift
• Kloak arbeiði
• Skerv/sand søla

• Grabbing/kranakoyring
• Grevstur
• Stoypi arbeiði
• o.m.a

Jørðarbeiði

